
大家來讀古典詩

二年級教學群



嫦娥 李商隱

雲母屏風燭隱深,

長河漸落曉星沈。

嫦娥應悔偷靈藥，

碧海青天夜夜心。



靜夜思 李白

床前明月光

疑是地上霜

舉頭望明月

低頭思故鄉



鹿柴 王維

空山不見人

但聞人語響

返影入深林

復照青苔上



九月九日憶山東兄弟 王維

獨在異鄉為異客

每逢佳節倍思親

遙知兄弟登高處

遍插茱萸少一人



秋夕 杜牧

銀燭秋光冷畫屏
輕羅小扇撲流螢
天階夜色涼如水
坐看牽牛織女星



相思 王維

紅豆生南國
春來發幾枝
勸君多採擷
此物最相思



問劉十九 白居易

綠螘新醅酒

紅泥小火爐

晚來天欲雪

能飲一杯無



月下獨酌 李白

花間一壺酒

獨酌無相親

舉杯邀明月

對影成三人



楓橋夜泊 張繼

月落烏啼霜滿天

江楓漁火對愁眠

姑蘇城外寒山寺

夜半鐘聲到客船



江雪 柳宗元

千山鳥飛絕

萬徑人蹤滅

孤舟簑笠翁

獨釣寒江雪



詠鵝 駱賓王

鵝鵝鵝

曲項向天歌

白毛浮綠水

紅掌撥青波



獨坐敬亭山 李白

眾鳥高飛盡

孤雲獨去閒

相看兩不厭

只有敬亭山



元日 王安石

爆竹聲中一歲除

春風送暖入屠蘇

千門萬戶曈曈日

總把新桃換舊符



寒夜 杜耒

寒夜客來茶當酒

竹爐湯沸火初紅

尋常一樣窗前月

才有梅花便不同



新嫁娘 王健

三日入廚下

洗手作羹湯

未諳姑食性

先遣小姑嘗



春曉 孟浩然

春眠不覺曉
處處聞啼鳥
夜來風雨聲
花落知多少



詠柳 賀知章

碧玉妝成一樹高

萬條垂下綠絲條

不知細葉誰裁出

二月春風似剪刀



竹里館 王維

獨坐幽篁裡

彈琴復長嘯

深林人不知

明月來相照



遊子吟 孟郊

慈母手中線

游子身上衣

臨行密密縫

意恐遲遲歸

誰言寸草心

報得三春暉



雜詩 王維

君自故鄉來

應知故鄉事

來日綺窗前

寒梅著花未



下江陵 李白

朝辭白帝彩雲間

千里江陵一日還

兩岸猿聲啼不住

輕舟已過萬重山



清明 杜牧

清明時節雨紛紛

路上行人慾斷魂

借問酒家何處有

牧童遙指杏花村



觀游魚 白居易

遶池閒步看魚遊
正值兒童弄釣舟
一種愛魚心各異
我來施食爾垂鉤



登樂遊原 李商隱

向晚意不適

驅車登古原

夕陽無限好

只是近黃昏



憫農詩(上) 李紳

鋤禾日當午

汗滴禾下土

誰知盤中飧

粒粒皆辛苦



鳥鳴澗 王維

人閑桂花落

夜靜春山空

月出驚山鳥

時鳴春澗中



客中初夏 司馬光

四月清和雨乍晴

南山當戶轉分明

更無柳絮因風起

惟有葵花向日傾



登鸛鵲樓 王之渙

白日依山盡

黃河入海流

欲窮千里目

更上一層樓



鳥 白居易

誰道群生性命微

一般骨肉一般皮

勸君莫打枝頭鳥

子在巢中望母歸



七夕 張湄

露重風輕七夕涼
，

魁星高讌共稱觴
。

幽窗還聽喁喁語
，

花果香燈祝七娘
。



東港 陳輝

漁人幾處學吹簫

海色蒼蒼弄晚潮

ㄧ片山間月明上

滿堤寒影渡橫橋



山行 陳維英

路尋樵徑躡槎枒

山色蒼深夕照斜

一樹紅楓全是葉

翻疑無葉滿身花



五鳴雞 陳繩

標標引嗉自呼名

太極平分似繪成

二十五聲隨漏滴

底須侵曉候雞鳴



元夕即景 章甫

萬家燈火爛華新
燈市排來瀛島濱
如晝豁開仙世界
終宵斷鎖海關津
雲煙交織千層錦
花月爭嬌五夜春
佳節莫愁今夕盡
連輝還有進錢人



秋夜 陳文達

夜與軒同靜
琴將枕共橫
無聊人易倦
有憶夢難成
風帶疏鐘度
雲扶片月行
可憐童子睡
不解聽秋聲



茉莉花 李雰

亦有微香浪得名

可憐妖媚被時輕

紛紛籬畔成無奈

莫怨狂風太薄情



翠蟹 孫元衡

嗜蟹何當只自謀

難憑此味悅監州

雙螯獨抱炎洲翠

呂亢圖中未解收



菟絲花 陳思敬

弱質不能自強持

蓬麻寄托卻非宜

可憐零落渾如許

昨夜秋風又倒吹



鳳仙花 李雰

道是仙家卉

亭亭向座隅

纔驚花綴鳳

翻見蕊凝珠

色逞秋容好

煙浮暮靄敷



謝謝觀賞

二年級教學群

